
V. A. Mocart: Klavirska sonata br. 4 u Es-duru, KV 282 – II stav, Menuetto I
Oblik: prosta trodjelna pjesma (aba1)

Tonalitet: B-dur

Početni odsjek (a, t. 1-12) predstavlja veliku modulirajuću rečenicu (B-dur → F-dur) sa po dva takta unutrašnjeg i spoljašnjeg proširenja. Osnovna struktura rečenice je 2+2+4, pri čemu prva četiri takta obrazuju korespondentne dvotakte, dok je završni četvorotakt, zahvaljujući proširenjima,prerastao u osmotaktnu cjelinu. Unutrašnja proširenja se javljaju u taktovima 6 i 8: t. 6 je doslovno ponovljen t.5, dok se t. 8, zbog neočekivano dugog pasaža, može posmatrati kao ekstenzija t. 7. (Interesantno je da se modulacija dešava upravo za vrijeme ovog pasaža, dakle na latentnoj harmonskoj osnovi!) U t. 9-10 se javlja savršena autentična kadenca novodostignutog F-dura, dok preostala dva takta predstavljaju spoljašnje proširenje.
Središnji odsjek (b, t. 12-18), prvenstveno zbog nedostatka ekspozionog tipa izlaganja i labilne harmonske osnove na početku, treba posmatrati kao fragmentarnu strukturu.

Završni odsjek (a1, t. 18-32) predstavlja reprizu početnog. Izmjene su sljedeće: vodeća melodija se u prva četiri takta javlja u donjem glasu, nema modulacije (kao što je i uobičajeno, repriza modulirajućih početnih odsjeka se odvija u cjelini u osnovnom tonalitetu), a na kraju se javlja dodatno spoljašnje proširenje (t. 30-32).
